
	చ.	
వెలయఁగ నీకథన్ జగతి విశ్రుతి కెక్కఁగఁ జేసి పుణ్యుఁడై

వెలసిన యిమ్మహీపతికి వేడ్క ననంతయశంబు నాయువుం

బొలుపుగ వంశవృద్ధియును భోగసమృద్ధియు రాజ్యవృద్ధియుం

దొలఁగక యిచ్చి సత్కరుణతోఁ గృతినాథుఁడు ప్రోచు నిత్యమున్.

షష్ఠ్యంతములు




	క.	
శ్రీవల్లభునకు బుధసం, భావితునకు భావుకప్రభావునకు విభా

ప్రావీణ్యహసితకోటివి, భావసునకు భక్తలోకపరతంత్రునకున్.

	క.	
హీరామృత చందన శశి, హారాయిత కీర్తిఘృణికి నదితిజమణికిన్

వీరాగ్రణికి జగన్నుత, సూరిమరున్మణికి యోగిచూడామణికిన్.

	క.	
వ్రజయువతినయనకుముద, ద్విజరాజున కఖిలలోకవిశ్రుతునకు నం

డజరాజగమనునకు బుధ, భజనానందునకు హరికి భద్రాత్మునకున్.

	క.	
సనకాదియోగినుతునకు, వనమాలాకనకచేలవరకౌస్తుభభా

సురపాంచజన్యధరునకు, నిరుపమవిభవునకు రుక్మిణీనాథునకున్.

	క.	
గోపాలనందనునకు ధ, రాపాలకిరీటరత్నరంజితదివ్య

శ్రీపాదపద్మునకు నత, గోపాలావళికి మదనగోపాలునకున్.

		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







